
| k kyk vandeesweek na vrugge-
bruike en veral die onvoorsiene
gevolge van vruggebruike.

'n Vruggebruik oor eiendom
is’'n gewilde manier om byvoor-
beeld vir ’n langslewende gade
voorsiening te maak. Om ver-
skeie redes 1s dit ongelukkig egter selde die
beste metode en boonop lei dit dikwels tot
onnodige familietwis.

Kom ons kyk net eers na wat 'n vrugge-
bruik is en hoekom mense 'n vruggebruik
oor bates sal skep. Vir die doel van hierdie
rubriek bepaal ek my by vruggebruike wat
deur ’n testament geskep 1s. 'n Vruggebruik
kan ook in die lewe geskep word en dit kan
vir ‘'n bepaalde tyd of lewenslank geld.

Die eenvoudigste verduideliking vir ’n
vruggebruik is sekerlik dié van die boom
en die vrugte. Die een verkry die boom, en
die ander die vrugte aan die boom. Die arme
ou wat die boom kry, kry geen voordele van
die boom nie. Hy besit net die blote eiendom,
want die ander een, die vruggebruiker, het
al die regte op die vrugte.

Dit is die geval totdat die vruggebruik ver-
stryk, hetsy weens die tyd wat uitloop of die
dood van die vruggebruiker.

Vervang nou die boom in die vergelyking
met 'n plaas of ander eiendom. Boetman
ert die plaas, maar ma het 'n lewenslange
vruggebruik. Vir alle praktiese doeleindes is
Boetman se hande gebind wat inkomste uit

die boerdery betref, want die ma kry alles
wat die boerdery oplewer. Die ma kan ook
nog lank leef.

Wat is die gevolg hiervan? Boetman het
'n eie gesin, maar hy bou nie veel aan sy
welvaart nie, want sy ma pluk al die vrugte.
Dit 1s 'n resep vir 'n familietwis. Jy wil nie
dat jou kind sy ma doodwens nie, vandaar
my omsigtigheid met vruggebruike. Daar is
beter maniere om voorsiening te maak.

Laat ons egter net eers stilstaan by van
die haakplekke wat aanleiding kan gee tot
moeilikheid in die familie. Ek bepaal my by
enkeles wat ek al van lesers gekry het.

Wie 1s verantwoordelik vir die instand-
houding? Ek het al lesersbriewe gekry wat
dit vir my duidelik maak dat dié vraag al 'n
twispunt is nog voordat die pa dood 1s. Wie
betaal vir die water en ligte en so meer?

Dit 1s gewoonlik die vruggebruiker se ver-
antwoordelikheid. Die algemene reél 1s ook
dat die vruggebruiker die plek in stand hou
en nadat die vruggebruik be€indig is, die eien-
dom in sy oorspronklike toestand aan die
elenaar van die blote eilendom sal oorhandig.

Die volgende vraag i1s: Wat van seker-
heidstelling deur die vruggebruiker, veral
wanneer die eienaars van die blote eilendom
minderjariges 1s?

Die testateur moet in sy testament bepaal

of die vruggebruiker sekuriteit moet verskaf

of nie. Die debat oor hierdie saak — en daar
is baie hoeke en draaie — hang af van die reg

S envruggenru

Wanneer 'n boer sterf, kry die eggenote gewoonlik 'n vruggebruik
op die plaas terwyl die seun of dogter die boerdery oorneem.
Dit 1s egter nie noodwendig die beste opsie nig, en die familie
moet seker maak hulle verstaan die slaggate.

op testeervryheid. Kortom, jy het 'n reg om
jou elendom te bemaak soos en aan wie jy
wil (binne sekere perke).

Indien jv dus op 'n vruggebruik vir ’n
langslewende gade besluit, moet jy reeds in
jou testament bepaal of 'n sekerheidstelling
nodig is of nie. Besluit ook wie vir die in-
standhouding verantwoordelik moet wees.
Dit 1s beter om die potensiéle haakplekke
uit te stryk voor dit probleme veroorsaak
wanneer Jy niks meer daaraan kan doen nie.

Ek dink egter daar is beter maniere om
vir 'n langslewende gade te sorg as om ’'n
belangrike inkomstebate, soos 'n plaas, op
te breek 1n 'n blote eiendom vir die seun
of dogter wat wil boer en die vrugte vir jou
oorlewende gade. In sulke gevalle gaan jy sit
met die situasie dat “die seun vir sy ma boer”.

Genoeg lewensdekking is die voor die
hand liggende oplossing om by dood genoeg
kontant te skep om vir die oorlewende gade
voorsiening te maak. Dit is ook die goed-
koopste.

As julle nog jonk is, moet elkeen ook aan

sy eie welvaart bou. Boonop skep dit onat-
hanklikheid. LBW

